
Enformaziuns y Comunicaziuns

Mëssa tai Tamersc: En domëgna ai 2 d’agost saràl ales 11:00 na mëssa tai Tamersc, 
por döta la Comunité, ad intenziun dles families. I enviun la jont da roé ete, tan ennant 
che ara và inće cola roda o cole bus, por festejé cösta domëgna deboriada. Dedô saràl 
i Stödafüs d’Al Plan co arjigna ca val’ de bun, porchël èl la poscibilité da sté a marëna.

Marćé: Le Grup Franz Xaver d’Al Plan tignarà ai 1. y 2. d’agost en marćé de benefiziënza, 
te salf de calogna. Al sarà davert la sabeda ai 1. d’agost dales 18:00 ales 19:30 y la domëgna 
ai 2 d’agost dales 11:00 ales 12:00 y dales 19:00 ales 20:00

Comun: Le Comun de Mareo lascia alessëi che dai 27 ai 28 de messé gnaràl asfalté  
danter Ćiamaor y Fodara Masaronn. Ai 27 de messé dales 8:00 ales 17:00 gnaràl porchël 
istituì en sëns unich alterné, deperpo che dai 27 de messé ales 20:00 ćina ai 28 de messé 
ales 8:00 da doman sarà le tòch de strada slüt deplën, deache al gnarà laoré döta nët.

Zënter Families: En ocajiun dal curs de musiga co è d’isté te salf dles manifestaziuns, èl 
le Zënter Families Mareo co lascia alessëi che le local dal ZFM è davert les dates dal curs, 
por fredesc y sorus dai partezipanć al curs, mo sambën inće por düć i atri, plü avisa ai 28 
y ai 31 de messé, ai 4, 18 y 25 d’agost y ai 1. de setëmber, dagnora dales 9:30 ales 11:00.

Jogn: Le Sorvisc ai Jogn lascia alessëi che en lönesc ai 27 de messé mët man a Al Plan 
l’Isté Deboriada. An s’encunta ales 9:00 dan scora elementara. Jogn y jones dla mesana 
co s’à endere scrit ete al’edema ”Kennst du deine Heimat? Sön tru fora por Südtirol”, 
s’encunta en lönesc ai 27 de messé ales 10:00, tla sonta dal Sorvisc ai Jogn ta Picolin.

Dal Vagnele dô San Jan 6, 1 - 15
8Önn de sü discepui, André, le fre de Sciomun Pire, ti à 

dit: 9Tlò èl en picio möt, al à cin’ pans d’orde y dui pësc; 
mo ći è pa cösc por tan trec! 10Gejù à dit: Lascede che la 
jont se sonti jö! Al ea enlò cotan d’erba. Spo s’ài sonté jö; al 
ea encër cinmile ëi. 11Gejù à spo tut i pans, à dit l’oraziun 
de iolan y ti ai à partì fora ala jont; ensciö àl inće fat con i pësc. 12Canche la fola ea 
pasciüda, ti àl dit a sü discepui: Coede adöm i toć de pan avanzês, por che nia ne vài 
a dezip. 13Ai i à coü adöm y n’à emplì dodesc cësć con i toć co ea avanzês dai cin’ pans 
d’orde, dô ch’ai à albü mangé. 14Canche la jont â odü le sëgno ch’al â fat, dijêi: Cösc è 
veramonter le profet co dess gnì tal monn. Parora dal Signur. - Lalt a té, Gejù Crist!

Cösc è veramonter le profet co dess gnì!

Ći miraco! La morvëia ne lascia 
nia plü dô. Chël püch pan basta 
por milesc. O: en pêr de parores 
pasciontëia miliuns - sce ares vën 
dal Salvatur. Sce ël ti les dij a zacai, 
vëgneres cuntades ennant, ćina che 
ares röa te döt le monn, che düć 
po aldì ći co ti stà a cör al Signur. 
Che düć sài: ”N’orede se temëi, 
con me ne podëise nia perde”. Sce 
les porsones se tëm da val’, spo èl 
da perde. Ći sforc ne vëgnel pa nia 
döt fat por nia perde? A valgügn ti 
garetera, d’atri sont che ai ne val 
nia. ”Nia con me”, dij le Salvatur. 
Con me y pa me gnëise pasciüs. 
Nia mâ tal magun, inće tal anima. 
Vignönn à söa valüta, sce an dà 
amur. Y con l’amur por le Salvatur, 
mët man döt cant. (Michael Becker)

Ponsier söle Vagnele Gejù è chël 
co para
la fan

Chël co se lascia 
sön ël, pasciontëia 

inće la fan dl’anima

La storia dla
moltiplicaziun
vën cuntada
tai vagneli
bën 6 iadi.
Cösc è en
sëgno, dla
gran emportanza
che ara à.

Sce ara mëss
ester, èl Gejù

co para inće la 
fan de milesc de
porsones con en

pü’ de pan. 
Cösc è sambën en 

miraco che i ne podun 
nia splighé, mo crëie.




